
Zəlimxan Yaqub 

Dağlar 

 

Səndən ayrılanda bir ah çəkmişəm, 

Kərəmtək yandırıb ah məni, dağlar! 

Daramır saçımı sənsiz küləklər, 

Sənsiz heç oxşamır meh məni, dağlar1 

 

Şirin görüşlərin ömrü kəm olar, 

Gözüm yaşla dolar, könlüm qəm olar. 

Cənnətim çevrilib cəhənnəm olar, 

Olmasam dağların mehmanı, dağlar! 

 

Hər dərddən xəbərdar, hər işdən halı, 

Şairdi daşıyan min qilü-qalı. 

Zəlimxan düşsə də səndən aralı, 

Saxla gözün üstə Bəhməni, dağlar! 

